REPUBLIKA E KOSOVES - PENVEJIHKA KOCOBO - REPUBLIC OF KOSOVO
GJYKATA KUSHTETUESE
YCTABHU CY [
CONSTITUTIONAL COURT

Prishtiné, mé 19 shkurt 2019
Nr. ref.: RK 1325/19

AKTVENDIM PER PAPRANUESHMERI

neée
rastin nr. KI161/18
Parashtrues

Azem Qorri dhe té tjerét

Vlerésim i kushtetutshmeérisé sé Aktvendimit té Kolegjit té Apelit té
Dhomeés sé Posacme té Gjykatés Supreme pér céshtjet gé lidhen me
Agjenciné Kosovare té Privatizimit,

AC-I-14-0123, té 30 néntorit 2017

GJYKATA KUSHTETUESE E REPUBLIKIES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kerkesés

1. Parashtrues té kérkesés jané: Azem Qorri, Ejup Qorri, Lebibe Qorri, Mirishah
Qorri, Muharrem Qorri, Naser Qorri, Naim Qorri dhe Skender Qorri nga Komuna
e Gllogocit (né tekstin e métejmé: parashtruesit e kérkesés), té cilét i pérfagéson
Rrahim Hajdari, avokat né Gllogoc.




Vendimi i kontestuar

2,

Vendimi i kontestuar éshté Aktvendimi i Kolegjit t€ Apelit t€ Dhomés sé Posacme
té Gjykatés Supreme pér ¢éshtje qé lidhen me Agjenciné Kosovare té Privatizimit
(né tekstin e métejmé: Kolegji i Apelit), AC-I-14-2013, i 30 néntorit 2017.
Parashtruesit e kérkesés aktvendimin e kontestuar e kané pranuar mé 9 janar
2018.

Objekti i ¢céshtjes

3.

Objekt i céshtjes sé kérkesés éshté vlerésimi i kushtetutshmérisé sé aktvendimit té
kontestuar, me té cilin parashtruesit e kérkesés pretendojné se ju éshté shkelur e
drejta e tyre e garantuar me nenin 46 [Mbrojtja e Pronés] té€ Kushtetutés sé
Republikés sé Kosovés (né tekstin e métejmé: Kushtetuta), si dhe nenin 1
[Mbrojtja e Pronés] té Protokollit nr. 1 t€ Konventés Evropiane pér té Drejtat e
Njeriut (né tekstin e métejmé: KEDNJ).

Baza juridike

4.

Kérkesa bazohet né paragrafét 1 dhe 7, t€ nenit 113 [Juridiksioni dhe Palét e
Autorizuara] té Kushtetutés, né nenet 22 [Procedimi i kérkesés] dhe 47 [Kérkesa
Individuale] té Ligjit pér Gjykatén Kushtetuese té Republikés sé Kosovés, nr.
03/L-121 (né tekstin e métejmé: Ligji), si dhe né rregullin 32 [Parashtrimi i
kérkesave dhe pérgjigjeve] té Rregullores sé punés sé Gjykatés Kushtetuese té
Republikés sé Kosovés (né tekstin e métejmé: Rregullorja e punés).

Meé 31 maj 2018, Gjykata Kushtetuese e Republikés sé Kosovés (né tekstin e
meétejme: Gjykata), miratoi né seancén administrative plotésim-ndryshimin e
Rregullores sé punés, e cila u publikua né Gazetén Zyrtare té Republikés sé
Kosovés mé 21 gershor 2018 dhe hyri né fuqi 15 (pesémbédhjeté) dité pas
publikimit té saj. Rrjedhimisht, gjaté shqyrtimit té kérkesés, Gjykata Kushtetuese
i referohet dispozitave juridike té rregullores sé re né fuqi.

Procedura né Gjykaté

6.

73

10.

d1s

MEe 24 prill 2018, parashtruesit e kérkesés dorézuan kérkesén e tyre né Gjykaté.

Mé 26 prill 2018, Kryetarja e Gjykatés caktoi gjyqtarin Bekim Sejdiu gjyqtar
raportues dhe Kolegjin shqyrtues, té pérbéré nga gjyqtarét: Altay Suroy
(kryesues), Arta Rama-Hajrizi dhe Gresa Caka-Nimani (anétare).

Mé 26 prill 2018, parashtruesit e dorézuan formularin e plotésuar té kérkesés.

MEé 21 maj 2018, Gjykata i njoftoi parashtruesit pér regjistrimin e kérkesés dhe u
kérkoi qé té dorézojné autorizimin pér pérfagésim né Gjykate.

Mé 29 maj 2018, pérfaqésuesi ligjor i parashtruesve té kérkesés dorézoi
autorizimin e kérkuar nga Gjykata.

ME 16 gershor 2018, u pérfundoi mandati gjyqtaréve: Snezhana Botusharova dhe
Almiro Rodrigues. M€ 26 gershor 2018, u pérfundoi mandati gjyqtaréve: Altay
Suroy dhe Ivan Cukalovié.

12,

12

14.

15.

16.

17.

18.

Mé 23 korrik 2018, Gjykata i dérgoi njé kopje té kérkesés Dhomeés sé Posagme té
Gjykatés Supreme pér céshtje qé lidhen me Agjenciné Kosovare té Privatizimit (né
tekstin e métejmé: DHPGJS) dhe i kérkoi asaj dorézimin e fletekthesés, qé
déshmon se kur parashtruesit e kané pranuar aktvendimin e kontestuar. Té
njéjtén dité, Gjykata njoftoi edhe Agjenciné Kosovare té Privatizimit (né tekstin e
métejmeé: AKP) pér regjistrimin e kérkesés.

Mé 29 korrik 2018, DHPGJS dorézoi né Gjykaté fletékthesén e kérkuar.

Mé 9 gusht 2018, Presidenti i Republikés sé Kosovés eméroi gjyqtarét e rinj:
Bajram Ljatifi, Safet Hoxha, Radomir Laban, Remzije Istrefi-Peci dhe Nexhmi
Rexhepi.

MEé 11 shtator 2018, Kryetarja e Gjykatés caktoi Kolegjin e ri shqyrtues, té€ pérbére
nga gjyqtarét: Arta Rama-Hajrizi (kryesuese), Selvete Gérxhaliu-Krasnigi dhe
Gresa Caka-Nimani (anétare).

MEé 18 tetor 2018, Gjykata i kérkoi DHPGJS-sé dosjen e ploté té léndés.

Mé 23 tetor 2018, DHPGJS dorézoi né Gjykaté dosjen e léndés té Kolegjit té
Apelit.

Meé 16 janar 2019, Kolegji shqyrtues shqyrtoi raportin e gjyqtarit raportues dhe
njézéri i rekomandoi Gjykatés papranueshmeériné e kérkesés.

Pérmbledhja e fakteve

19.

20.

21.

22,

23.

Né njé daté té paspecifikuar, Ndérmarrja Shogérore “Feronikeli” (né tekstin e
meétejme: Ndérmarrja Shogérore) né Sekretariatin pér Ekonomi dhe Financa né
kuadér té Kuvendit té Komunés sé Gllogocit (né tekstin e métejmé: Sekretariati),
kishte paraqitur kérkesén pér shpronésimin e njé pjese té ngastrés kadastrale nr.
165/3, né Komunén e Gllogocit, e cila ishte proné e Rexhep Qorrit, babait té
parashtruesve té kérkesés.

Mé 4 qershor 1982, Sekretariati, pérmes Aktvendimit 03 nr. 465-254, kishte
aprovuar kérkesén e Ndérmarrjes Shoqérore pér shpronésimin e pronés sé
paraardhésit té parashtruesve té kérkesés, pérkatésisht njé pjesé té ngastrés
kadastrale nr. 165/3, né sipérfage prej 4340 m2.

ME 4 korrik 2006, kishte filluar procesi i likuidimit t€ Ndérmarrjes Shogérore.

NE vitin 2012, parashtruesi Azem Qorri, trashégimtari i t€ ndjerit Rexhep Qorri,
me géllim té realizimit té ndarjes sé trashégimisé, né Drejtoriné pér Kadastér té
Komunés sé Gllogocit, kishte kérkuar 1éshimin e fletés poseduese pér parcelén nr.
165/3. Me até rast, sipas tij, “kishte vérejtur se sipérfagja e pronés nuk ishte e
njéjté me sipérfagen né fletén poseduese té leshuar né vitin 1982”.

Si rrjedhojé, parashtruesi Azem Qorri kishte kérkuar nga Drejtoria pér Kadastér e
Komunés sé Gllogocit dhe Agjencia Kadastrale e Kosovés informacion né lidhje
me parcelén nr. 165/3.




24.

25.

26.

27.

28.

20,

30.

el

32,

33.

Mé 8 maj 2012, Agjencia Kadastrale e Kosovés e njoftoi parashtruesin Azem Qorri
se gjaté vitit 2004 parcela kadastrale me nr. 165/3, n€ sipérfaqe prej 12.100 m*
ishte ndaré né dy parcela, pérkatésisht né parcelat nr. 165/3 né sipérfage prej
7760 m2 dhe nr. 165/4, né sipérfaqe prej 4340 m2 Parcela nr. 165/3 né sipérfage
prej 7760 m?2 ishte e regjistruar né emér té té ndjerit Rexhep Qorrit, babait té
parashtruesve té kérkesés, ndérsa parcela nr. 165/4, si rrjedhojé e shpronésimit
ishte regjistruar né listén e re né emér té€ Ndérmarrjes Shogérore.

Mé 9 korrik 2012, parashtruesi Azem Qorri parashtroi kérkesé pér kompensim té
pronés né AKP, pérkatésisht parcelés nr. 165/4, duke pohuar se ai dhe
pasardheésit tjeré nuk kané gené né dijeni pér shpronésimin e parcelés sé lartcekur
neé vitin 1982.

Mé 11 korrik 2012, parashtruesi Azem Qorri parashtroi njé padi né DHPGJS
kundér Ndérmarrjes Shogérore pér kompensimin e pronés sé shpronésuar né
vitin 1982. Né kérkesépadiné e tij, Azem Qorri kérkoi nga Ndérmarrja Shogérore
t'i kompensojé atij njé shumeé t€ caktuar monetare, apo, né rast t€ mospagesés sé
kompensimit, t'i kthehet prona e paluajtshme.

Né kérkesépadiné e tij, z. Qorri pohoi se ngastra nr. 165/4 éshté barté te
Ndérmarrja Shogérore pa njohuriné e tij.

Né pérgjigjen e saj ndaj padisé, AKP-ja kérkoi g€ padia e z. Qorri té pezullohet pér
arsye se NSH-ja éshté né proceduré t€ likuidimit, ose ta hedhé poshté padiné si té
papranueshme, apo ta refuzojé até si té€ pabazuar.

MEé 24 korrik 2012, AKP-ja, pérkatésisht kryesuesja e Komisionit té Likuidimit té
Ndérmarrjes Shoqgérore né likuidim, pérkitazi me kérkesén e z. Qorri té
parashtruar mé 9 korrik 2012, e njoftoi até se pas themelimit té Autoritetit té
Likuidimit, né bazé té Ligjit nr. 04/L-034 pér AKP-né, “/...] autoriteti pérkatés i
likuidimit do t’i informoj me kohé té gjithé kreditorét lidhur me kérkesat e tyre”.

Mé 8 tetor 2013, pérmes njé parashtrese né DHPGJS, padisé sé parashtruesit
Azem Qorri i ishin bashkéngjitur edhe parashtruesit tjeré, pérkatésisht: Ejup
Qorri, Lebibe Qorri, Mirishah Qorri, Muharrem Qorri, Naser Qorri, Naime Qorri
dhe Skender Qorri, té gjithé trashégimtaré té té ndjerit Rexhep Qorri.

MEeé 25 mars 2014, Kolegji i Specializuar i DHPGJS-sé, pérmes Aktvendimit C-IV-
13-0420, e hodhi poshté padiné e parashtruesve si t€ papranueshme.

Kolegji i Specializuar gjeti se parashtruesit ishin dashur té jené né dijeni pérkitazi
me procedurén e likuidimit. Sipas Kolegjit té Specializuar, parashtruesit mund té
parashtrojné kérkesén e tyre vetém tek Autoriteti i Likuidimit dhe jo né DHPGJS,
pér arsye se “[...] Autoriteti i Likuidimit duhet té jeté pérgjegjés pér té gjitha
¢éshtjet — neni 5.7, i Ligjit té AKP-sé”.

Me tutje, Kolegji i Specializuar theksoi se:
“Likuidimi kishte filluar mé 4 korrik 2006. Paditésit kishin parashtruar padi
me 11 korrik 2012, pra pas fillimit té likuidimit. Prandaj padia éshté hedhur

poshté si e papranueshme sipas nenit 28.1, 28.3, Shtojca e Ligjit pér Dhomén
e Posagme né lidhje me nenin 5.7, té Ligjit té AKP-sé”.

34-

35-

36.

37-

38.

39.

Mé 18 prill 2014, parashtruesit e kérkesés parashtruan ankesé né Kolegjin e
Apelit, kundér Aktvendimit té lartcekur té€ Kolegjit té Specializuar. Né ankesén e
tyre, parashtruesit pretenduan vértetim té gabuar t€ gjendjes faktike dhe zbatim
té gabuar té sé drejtés materiale.

Mé 6 korrik 2017, Kolegji i Apelit léshoi Urdhrin, pérmes té cilit kérkoi gé
Komuna e Gllogocit, pérkatésisht Drejtoria pér Kadastér, Gjeodezi dhe Prona
brenda 7 (shtaté) ditéve ti dorézojé Kolegjit t€ Apelit historiatin e ngastrave
kadastrale nr. 165/3 dhe 165/4, pérfshiré edhe certifikatat pér kéto ngastra.
Ndérsa nga Komisioni i Likuidimit kérkoi informatén nése éshté shitur ngastra
kadastrale nr. 165/4.

Né njé daté té paspecifikuar, Drejtoria pér Kadastér, Gjeodezi dhe Proné e
Komuneés sé Gllogocit i dorézoi Kolegjit té Apelit historiatin e kérkuar té ngastrave
kadastrale nr. 165/3 dhe 165/4, pérfshiré Aktvendimin pér Shpronésim té 4
gershorit 1982 dhe Aktvendimin pér shpalljen e interesit té pérgjithshém pér
shpronésimin e pronés me kulturé pyll, t€ 26 majit 1982. Né kété dosje té
dorézuar nga Drejtoria pér Kadastér, Gjeodezi dhe Proné e Komunés sé Gllogocit
nuk gjendej déshmia, apo ndonjé informacion, nése ishte kompensuar apo jo
trashégimlénési, pér shpronésimin e pronés né fjalé. Ndérsa, Komisioni i
Likuidimit njoftoi Kolegjin e Apelit se parcela nr. 165/4 nuk éshté shitur dhe “nuk
paragqitet né kontratén e privatizimit dhe dokumentacionit pércjellés”.

ME 5 shtator 2017, AKP-ja i dorézoi DHPGJS-sé€ njé parashiresé pérmes té cilés
njoftuan se mé 18 gusht 2017 zyrtarét e AKP-sé kishin shkuar personalisht né
Komunén e Gllogocit, né té cilin rast kané kérkuar dosjen e shpronésimit té
ngastrés nr. 165/4. Sipas parashtresés sé AKP-sé, Komuna e Gllogocit ju kishte
dorézuar dosjen, e cila pérmbante Vendimin e vitit 1982 pérkitazi me
shpronésimin té vitit 1982. T€ njéjtén dité, zyrtarét e lartcekur kishin paragitur
sérish kérkesén pér dorézimin e dosjes né lidhje me shpronésimin e ngastrés sé
lartcekur me té cilén shprehimisht kérkohej edhe déshmia e kompensimit té
pronés sé shpronésuar. AKP né parashtresén e saj theksoi si né vijim: “Mendoj se
éshté né dobi té sé vértetés qé edhe ky kolegj gé éshté duke shqyrtuar rastin ta
kérkoj, por jo gjendjen faktike nga kadastri por dosjen e shpronésimit né té cilén
shpresohet té jeté fatura e pagesés sé késaj pronésie té eksproprijuar. Paditésit
nuk kané dorézuar asnjé prové gé déshmon se e kané kérkuar ndonjéheré kéte
kompensim né proceduré administrative”.

Meé 29 shtator 2017, Kolegji i Apelit léshoi Urdhér tjetér, pérmes té cilit urdhéroi
gé parashtresa e AKP-sé, e 5 shtatorit 2017, t'i dérgohet parashtruesve pér
informaté.

MEe 11 tetor 2017, parashtruesit e kérkesés né pérgjigjén e tyre ndaj parashtresés
sé AKP-sé, té 5 shtatorit 2017, pohuan si né vijim: “Edhe paditésit [parashtruesit]
kané gené té interesuar pér sigurimin e provave dhe dosjes pér eksproprijim té
ngastrés kadastrale dhe kontestuese, ky fakt déshmohet me kérkesat gé iu kané
drejtuar Organit té Administratés né Komuné té Gllogocit, Agjencisé Kadastrale
té Kosovés, por deri mé tani asnjéri nga kéto organe nuk kané siguruar prova té
tilla. Na befason, [AKP], [...] kur thekson se paditésit nuk kané parashtruar
kérkesé pér kompenzim té tokés né proceduré administrative. Arsyeja se
paditésit nuk kané kérkuar ishte sepse nuk kané gené né dijeni se iu éshté
eksproprijuar toka dhe né vazhdimési e kané shfrytézuar té njéjtén. Dhe mu pér
keté [parashtruesit] kané iniciuar kété padi pér kompensim té késaj toke”.

40.

41.

42.

43.

Mé 30 néntor 2017, Kolegji i Apelit, pérmes Aktvendimit AC-I-14-0123, e re_f.uzoj
ankesén e parashtruesve si té pabazuar dhe vértetoi Aktvendimin e Kolegjit t€
Specializuar té€ 25 marsit 2014.

Kolegji i Apelit né aktvendimin e tij u pajtua me vlerésimin e Kolegjit té
Specializuar, i cili “kishte hedhur poshté padiné (t€) si té papranueshme mbi
bazén se pasi ka filluar likuidimi i té paditurés, procedura né gjykaté té rregullt
nuk lejohet”.

Kolegji i Apelit, mé tej, vértetoi se pas fillimit té€ procedurés sé likuidimit prané
Autoritetit t& Likuidimit, kérkesat kundér NSH-sé né likuidim duhet té adresohen
tek Autoriteti i Likuidimit dhe té procedohen si¢ parashihet me dispozitat
pérkatése té Ligjit pér AKP-né.

Kolegji i Apelit, né vijim, theksoi:

“Sidogofté, neni 10 i shtojcés sé Ligjit pér AKP-né duhet té merret parasysh.
Ndérsa neni 10, paragrafi 1, i shtojcés sé Ligjit pér AKP-né parasheh
rregullin gé procedura e likuidimit ka prioritet ndaj procedurave té rregullta
té gjykatés, neni 10, paragrafi 2, i shtojcés sé Ligjit pér AKP-né parasheh
pérjashtime. Prandaj né rast se pala parashtron njé padi té rregullt pas
fillimit té likuidimit si dhe né rast se njé padi e rregullt éshté e pezulluar pas
Sfillimit té likuidimit, gjykata duhet té merr parasysh se a do té béjmé njé
pérjashtim né até léndé apo padia e tillé té aprovohet. Ndonése Ligji nuk e
kufizon diskrecionin e gjykatés, duhet té theksohet se mundésia me béré
pérjashtime ndaj rregullés sé prioritetit té procedureés sé likuidimit éshté e
kufizuar dhe nuk mund té ¢on né rezultate gé afatet ligjore né procedurén e
likuidimit té shmangen. Humbja e afatit pér té dorézuar kérkesén tek
autoriteti i likuidimit, né pérgjithési ¢on tek mbyllja e kérkesés né thelb. Né
léndén né fjalé Kolegji i Apelit, pas shqyrtimit té té gjitha argumenteve té
parashtruara nga ankuesit [parashtruesit] konstatoi se nuk ka arsye té
lejohet pérjashtim sipas nenit 10.2 té Shtojcés sé Ligjit pér AKP-né”.

Pretendimet e parashtruesit té kérkesés

44.

45.

46.

Parashtruesit e kérkesés pretendojné se me aktvendimin e kontestuar u jané
shkelur té drejtat e tyre té garantuara me nenin 46 [Mbrojtja e Pronés] té
Kushtetutés dhe nenin 1 té Protokollit nr. 1 t€ KEDNJ-sé.

Né vecanti, parashtruesit pretendojné se me Aktvendimin e Kolegjit té Apelit
éshté shkelur e drejta e tyre né kompensimin e pronés.

Parashtruesit e kérkesés pohojné se “[...J té dy kolegjet e Dhomés se Posagme,
kané shkelur dispozitén nga neni 6.1 té Ligjit nr. 04/L-033. Padia dhe
kérkesépadia éshté e afatshme sepse éshté paragitur brenda afatit né kuptim té
dispozités nga neni 6.1 i Ligjit nr. 04/L-033 [Ligji pér Dhomén e Posagme] sepse
paditésit [parashtruesit] pér mungesé té paluajtshmérisé né sipérfage prej
0.43.40 ha kané mésuar nga data 08.05.2012, éshté e pranueshme sepse
paditésit paraprakisht me kérkesé iu kané drejtuar Bordit té AKP-sé, ky i fundit
(Bordi) me shkresé té datés 24.07.2012 1 ka njoftuar paditésit se kur té
themelohet Autoriteti i Likuidimit, i njéjti do tju kthejé pérgjigje juve si kreditor.

47.

48.

Pérkundér kétij njoftimi nga AKP, Autoriteti i Likuidimit deri mé sot kurré
paditésve nuk iu ka kthyer pérgjigje né kérkesés”.

Parashtruesit e kérkesés, mé tej pretendojné se Kolegji i Specializuar dhe ai i
Apelit nuk kané mundur té sigurojné prova gé vértetojné pagesén e kompensimit
té pronés sé eksproprijuar. Si rrjedhojé, parashtruesit pohojné se 7...J € dy
kolegjet jané né dijeni se paditésve [parashtruesve] paluajtshméria e
eksproprijuar né sipérfage 0.43.40 ha né ngastrén 165/4 nuk iu ka kompensuar.
Kéto kolegje té Dhomés sé Posagme né ményré té heshtur pérpigen ta tejkalojné,
duke u thirur se kérkesa éshté e paafatshme”.

Né fund, parashtruesit kérkojné anulimin e aktvendimit té kontestuar té Kolegjit
té Apelit dhe ¢éshtjen ta kthejé né rishqyrtim.

Dispozitat relevante ligjore

Ligji nr. 04/L-034 pér Agjenciné Kosovare té Privatizimit (publikuar né Gazetén
Zyrtare té Republikés sé Kosovés mé 21 shtator 2011)

Neni 5
Ndérmarrjet dhe asetet nén autoritetin administrativ té agjencisé

7. Té gjitha ¢éshtjet qé ndérlidhen me apo qé shfagen né lidhje me likuidimin e njé
ndérmarrje apo korporate nén autoritet té agjencisé sipas nenit 6, paragrafi 2.1.
té kétij ligji, pérfshiré, mes tjerash, pércaktimin e vlefshmérisé sé ¢do pretendimi
té béré nga njé kreditor i supozuar apo ¢do pohim pér barazi né interesat e
pronésisé 1 béré nga njé pronar i supozuar dhe pércaktimin e shpérndarjes sé
duhur sé té ardhurave té kreditoréve dhe pronaréve, jané pérgjegjési té
autoritetit pérkatés té likuidimit, i cili respekton rregullat e pércaktuara né
Shtojcén 1 té kétij ligji.

Cdo person gé parashtron njé pretendim apo pohon njé interes té tillé i cili nuk
pajtohet me pércaktimin e autoritetit té likuidimit qé preké até pretendim apo
interes té pohuar, ka té drejtén gé t'i sfidojé ato pércaktime prané Dhomés sé
Posa¢me duke iu pérmbajtur kérkesave procedurale té parapara né nenin 37.7 té
Shtojces 1 té ketij ligji.

Shtojca e Ligjit nr. 04/L-034 pér Agjenciné Kosovare té Privatizimit

Neni 10
Pezullimi i veprimeve

1.Cdo veprim gjygésor, administrativ apo i arbitrazhit, proceduré apo akt gé
pérfshin apo gé éshté kundér njé ndérmarrje (apo aseteve té saj) qé éshté subjekt i
Vendimit pér Likuidim pezullohet pas parashtrimit té njoftimit té Vendimit pér
Likuidim nga ana e Autoritetit té Likuidimit né gjykatén pérkatése, autoritetin
publik apo tribunalin e arbitrazhit. Ky njoftim i referohet kétij neni 10 dhe
shogérohet me njé kopje té Vendimit pér Likuidim dhe njé kopje té Njoftimit té
publikuar pér likuidim.

2. Veprimet, procedurat apo aktet e tilla té pezulluara mund té vazhdojné apo té
Jjené né fuqi vetém me leje té Autoritetit té Likuidimit apo té Gjykatés. Kéto

veprime, procedura dhe akte pérfshijné mes tjerash, ¢do veprim, proceduré apo
akt:

2.1.gé ka té béjé me grumbullimin, kthimin apo zbatimin e kérkesave pér borxhe,
taksa, gjoba apo obligime té ¢farédo lloji;

2.2.gé ka té béé me krijimin, pranimin, modifikimin, rritjen, pérmbushjen,
regjistrimin apo zbatimin e ¢do kérkese apo interesi kundrejt ndérmarrjes apo
¢do aseti té ndérmarrjes;

2.3.cdo akt pér realizimin, marrjen nén kontroll apo shitjen e aseteve té léna
peng, té hipotekuara apo qé me ¢do formé tjetér barre, apo ushtrimi i kontrollit
mbi ¢do aset té ndérmarrjes; dhe

2.4.procedurat apo veprimet rregullative qgé kané té béjné me parandalimin apo
korrigjimin e shkeljeve té dispozitave rregullative, rregullave apo vendimeve
pérderisa ato kané té béjné me pretendime monetare ndaj ndérmarrjes.

[...]

Neni 37
Llogaritja dhe kompensimi i kérkesave

7. Kreditori i prekur ka té drejté té kérkojé nga Gjykata brenda 30 (tridhjeté)
ditéve pas dhénies sé njoftimit nga ana e Autoritetit té Likuidimit gé té vendosé
pér kérkesén e tij dhe moskérkimi i tillé né kohé nga ana e kreditorit do ta
pamundésojé até né kundérshtimi i métejmé 1 vendimit té Autoritetit té
Likuidimit”.

Pranueshmeéria e kérkesés

49.

50.

51.

52.

Gjykata sé€ pari shqyrton nése kérkesa i ka pérmbushur kriteret e pranueshmeérisé,
té pércaktuara me Kushtetuté dhe té specifikuara mé tej me Ligj dhe té parapara
me Rregullore té punés.

Neé kété drejtim, Gjykata i referohet paragraféve 1 dhe 7, té nenit 113 [Juridiksioni
dhe Palét e Autorizuara] té Kushtetutés, té cilét pércaktojné:

“1. Gjykata Kushtetuese vendos vetém pér rastet e ngritura para gjykatés né
ményré ligjore nga pala e autorizuar.

Pl

7. Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo
vetém pasi té kené shteruar té gjitha mjetet juridike té pércaktuara me ligj”.

Sa i pérket pérmbushjes sé kétyre kérkesave, Gjykata konstaton se parashtruesit e
kérkesés jané palé e autorizuar, qé kontestojné njé akt té njé autoriteti publik,
pérkatésisht Aktvendimin AC-I-14-2013, t€ 30 néntorit 2017 té Kolegjit t& Apelit.

Megjithaté, Gjykata véren qé paragrafi 7, i nenit 113 té Kushtetutés gjithashtu

pércakton detyrimin e shterimit té “té gjitha mjeteve juridike té pércaktuara me
ligi”. Ky detyrim kushtetues éshté gjithashtu i pércaktuar me nenin 47 té Ligjit

53-

54.

55-

56.

57

dhe pikén b) té paragrafit 1 té rregullit 39 té Rregullores sé punés. Neni 47 1 Ligjit
dhe rregulli 39, paragrafi 1, pika b) pércaktojné:

Neni 47
[Kérkesa individuale]

[.]

“2. Individi mund ta ngrité kérkesén né fjalé vetém pasi qé té keté shteruar té
gjitha mjetet juridike té pércaktuara me ligj”.

Rregulli 39
[Kriteret e pranueshmeérisé]

“1. Gjykata mund ta konsiderojé njé kérkesé té pranueshme nése:

[..]

“(b) jané shteruar té gjitha mjetet efektive té pércaktuara me Ligj kundeér
aktgjykimit ose vendimit té kontestuar”.

Kriteret e vlerésimit nése detyrimi pér shterjen e mjeteve juridike éshté
pérmbushur jané miré té pércaktuara né praktikén gjyqésore té Gjykatés
Kushtetuese dhe até té Gjykaté€s Evropiane pér té Drejta t€ Njeriut (né tekstin e
métejmé: GJEDNJ). Kjo praktiké gjyqésore sugjeron qartazi se, né pajtim me
parimin e subsidiaritetit, para se t'i drejtohen Gjykatés Kushtetuese, parashtruesit
duhet té shterojné té gjitha mjetet juridike té qasshme dhe efektive.

Gjykata rikujton se parashtruesit e kérkesés pretendojné gé aktvendimi i
kontestuar i Kolegjit té Apelit ka shkelur té€ drejtén e tyre té garantuar me nenin
46 [Mbrojtja e Pronés] té Kushtetutés dhe nenin 1 [Mbrojtja e Pronés] té
Protokollit nr. 1 t¢ KEDNJ-sé.

Megjithaté, Gjykata rikujton se Kolegji i Specializuar dhe Kolegji i Apelit nuk
trajtuan thelbin e kérkesés sé parashtruesve pér té drejtat e tyre né lidhje me
shpronésimin e ngastrés kadastrale nr. 165/4. Kolegji i Specializuar dhe Kolegji i
Apelit konstatuan se Ndérmarrja Shogérore ishte né proceduré té likuidimit dhe
si rrjedhojé kérkesat e tyre éshté dashur t'i drejtohen dhe shqyrtohen nga
Autoriteti i Likuidimit, sepse “procedura e likuidimit ka prioritet ndaj
procedurave té rregullta té gjykatés”.

Né lidhje me kété, Gjykata rikujton se Kolegji i Specializuar dhe ai i Apelit
vértetuan se mé 9 korrik 2012, parashtruesi i kérkesés, pérkatésisht z. Qorri né
AKP kishte parashtruar kérkesé pér kompensim si rrjedhojé e shpronésimit té
parcelés nr. 165/4, duke pohuar se ai dhe pasardhésit tjeré nuk kané gené né
dijeni pér shpronésimin e parcelés sé lartcekur né vitin 1982.

Mé 24 korrik 2012, kryesuesja e Komisionit té Likuidimit té Ndérmarrjes
Shogérore né likuidim njoftoi se pas themelimit t& Autoritetit té Likuidimit, né
bazé té Ligjit nr. 04/L-034 pér AKP-né, “[...J autoriteti pérkatés i likuidimit do t'i
informoj me kohé té gjithé kreditorét lidhur me kérkesat e tyre”.

58.

59.

60.

61.

62.

63.

64.

65.

66.

Gjykata rikujton Aktvendimin e Kolegjit té Specializuar, i cili hodhi poshté padiné
e parashtruesve si té papranueshme, pér arsye se: “Pas fillimit té likuidimit,
paditésit mund té parashtrojné padi vetém né Komisionin tani Autoritetin e
Likuidimit dhe jo né DHPGJS’.

Kété konstatim té Kolegjit té Specializuar e vértetoi edhe Kolegji i Apelit, i cili
vértetoi se pasi té keté filluar procesi i likuidimit, procedura né Gjykaté nuk
lejohet, pérkatésisht lejohet vetém pérjashtimisht.

Sipas pérgjigjes sé AKP-s€, pérkatésisht Autoritetit té Likuidimit, ndaj kérkesés sé
Kolegjit té Apelit pér informaté, u konfirmua se parcela nr. 165/4 nuk éshté shitur
dhe “nuk paragqitet né kontratén e privatizimit dhe dokumentacionit pércjellés”.

Rrjedhimisht, Kolegji i Apelit konstatoi se kérkesat qé kané té béné me
Ndérmarrjen Shogérore né likuidim duhet té adresohen dhe shqyrtohen né bazé
té dispozitave pérkatése té pércaktuara né Ligjin pér AKP-né dhe Shtojcén e kétij
Ligji.

Gjykata i referohet nenit 5, paragrafit 7 t€ Ligjit pér AKP-né, i cili po ashtu
pércakton qé “ [...] Cdo person gé parashtron njé pretendim apo pohon njé
interes té tillé i cili nuk pajtohet me pércaktimin e autoritetit té likuidimit qgé
preké até pretendim apo interes té pohuar, ka té drejtén gé ti sfidojé ato
pércaktime prané Dhomés sé Posagme duke iu pérmbajtur kérkesave
procedurale té parapara né nenin 37.7 té Shtojcés 1 té kétij ligji”.

Né lidhje mé kété, Gjykata po ashtu i referohet aktgjykimit t€ saj né rastin
KO142/16 (Parashtrues: Kolegji i Apelit i Dhomés sé Posacme té Gjykatés
Supreme té Kosovés peér ¢éshtje gé lidhen me Agjenciné Kosovare té Privatizimit,
Vlerésim i kushtetutshmérisé sé neneve 10 dhe 40.1.5 té Shtojcés sé Ligjit nr.
04/L-034 pér Agjenciné Kosovare té Privatizimit, Aktgjykim i 18 korrikut 2017,
paragrafi 80), pérmes té cilit konstatoi se: “Gjykata véren se neni 40.1.5 i Shtojcés
sé Ligjit pér AKP-né pérbén kufizim té sé drejtés né proné té paléve té
interesuara, mirépo ky kufizim nuk éshté me automatizém cenim 1 interesave
pronésore, sepse, megjithaté, sic edhe shihet nga pérgjigjja e AKP-sé, ligji né fuqi
né Kosové pércakton se vendimet e Autoritetit té Likuidimit nuk jané
pérfundimtare, por se ato vendime mund té apelohen te Dhoma e Posagme e
Gjykatés Supreme”.

NEé dritén e shpjegimeve té mésipérme, Gjykata sé pari véren se, nga shkresat e
léndés, rezulton se Autoriteti i Likuidimit pérkitazi me kérkesén e parashtruesit
ende nuk ka nxjerré vendim. Sé dyti, Gjykata vé né dukje se parashtruesit e
kérkesés vendimet e Autoritetit té Likuidimit mund t’i apelojné né DHPGJS.

Rrjedhimisht, duke marré parasysh gé njé mundési e till€ e pércaktuar me ligj
nuk éshté shteruar, Gjykata konstaton qé parashtruesit e kérkesés nuk i kané
plotésuar kriteret e pranueshmérisé pér shterimin e mjeteve juridike, té
pércaktuara me Kushtetuté, Ligj dhe Rregullore t€ punés.

Né lidhje me kété, Gjykata i referohet praktikés sé saj gjygésore, ku né raste té
ngjashme éshté konsideruar se procedura prané Autoritetit té Likuidimit apo
organeve té ngjashme duhet té shterohet, si mjet juridik, né ¢éshtje qé kané té

67.

68.

69.

70.

KI80/16, Parashtrues Shinto Petar Shindov Company, Aktvendim pér
papranueshméri i 5 dhjetorit 2018, paragrafét 74 dhe 75).

Gjykata rithekson se arsyetimi i detyrimit pér té shteruar mjetet juridike, ose
rregulli i shterimit, éshté t'u ofrojé autoriteteve pérkatése, para sé gjithash
gjykatave té rregullta, mundésiné pér té parandaluar ose pér t€ korrigjuar shkeljet
e pretenduara té Kushtetutés. Ai bazohet né supozimin qé pasqyrohet né nenin 32
té Kushtetutés dhe né nenin 13 t€ KEDNJ-sé, se rendi juridik i Kosovés siguron
mjet efektiv pér shkeljen e té drejtave kushtetuese. Ky éshté njé aspekt i
réndésishém i karakterit subsidiar té drejtésisé kushtetuese (shih rastin e
GJEDNJ-sé Selmouni kundér Francés, kérkesa nr. 25803/94, Aktgjykim i 28
korrikut 1999, paragrafi 74 dhe, ndér té tjera, rastet e Gjykatés, rasti nr. KIo7/15,
parashtrues Shefki Zogiani, Aktvendim pér papranueshmeéri i 8 dhjetorit 2016,
paragrafi 61, rasti nr. KI135/17, parashtrues Borce Petrovski, Aktvendim pér
papranueshmeéri i 13 shkurtit 2018).

Pérveg késaj, Gjykata thekson se parimi i subsidiaritetit kérkon qé parashtruesi i
kérkesés té shterojé té gjitha mundésité procedurale né procedurat e rregulita,
administrative ose gjygésore, me géllim té parandalimit t€ shkeljes sé Kushtetutés
ose, nése ka, qé té korrigjojé njé shkelje té tillé té€ njé té drejte té garantuar me
Kushtetuté (Shih rasti i GJEDNJ-sé Sejdovi¢ kundér Italisé, kérkesa nr.
56581/00, 1 mars 2006, paragrafi 46, shih, rastet e Gjykatés Demé Kurbogaj dhe
Besnik Kurbogaj, Aktvendim pér papranueshmeéri, i 19 majit 2010, paragrafét 18
dhe 19, rasti nr. KI135/17, parashtrues Borce Petrovski, Aktvendim pér
papranueshmeéri i 13 shkurtit 2018, paragrafi 64).

Rrjedhimisht, Gjykata konsideron se nuk mund té vlerésojé shkeljet e
pretenduara kushtetuese pa u dhéné mundési Autoritetit t€ Likuidimit gé té
pérfundojé procedurén lidhur me kérkesén e parashtruesve pér kompensim té
prones.

Prandaj, Gjykata konstaton se parashtruesi i kérkesés ende nuk i ka shteruar té

gjitha mjetet juridike té pércaktuara me nenin 113, paragrafi 7 té Kushtetutés,
nenin 47 té€ Ligjit dhe rregullin 39 (1) (b) té Rregullores sé punés.

PER KETO ARSYE
Gjykata Kushtetuese e Kosovés, né pajtim me nenin 113.7 t€ Kushtetutés, né nenin 47 t€
Ligjit dhe rregullin 39 (1) (b) té Rregullores sé punés, né seancén e mbajtur mé 16 janar
2019, njézéri
VENDOS
) TE DEKLAROJE kérkesén té papranueshme;
II. T'UAKUMTOJE kété vendim paléve;

III. TE PUBLIKOJE kété vendim né Gazetén Zyrtare, né pajtim me nenin
20.4 té Ligjit;

IV. Ky vendim hyn né fugi menjéhere.

ajés Kushtetuese

